
ሚያዝያ 2011/2019
የጥያቄ ብዛት 60          የተፈቀደው ሰዓት 1፡00
ክፍል 1 
መመሪያ አንድ:- በእያንዳንዱ አ  .  ነገር ውስጥ ከስሩ ለተሰመረባቸው ቃላት ወይም ሀረጋት ተመሳሳይ ፍቺ ወይም ትርጉም የሆነውን  

ቃል  /  ሀረግ  /   በመምርጥ መልስ መስጫው ላይ አጥቁሩ  ።  
1. ዘንድሮ ብዙ የትምህርት ዘርፍ እየጨመረ መጥቷል። 

ሀ. እየተንቀሳቀሰ ለ. እየበለጠ ሐ. እያደገ መ. እየዳበረ 
2. አቶ ማስረሻ የማይነጥፍ ልዩ ሀብት አለው።

ሀ. የማያልቅ ለ. የማያዛልቅ ሐ. የሚወለድ መ. የሚያማልል
3. አህመዲን ነገር እያሳበቀ ሲያስቸግረው ጊዜ መምህሩ አጋድሞ ቆነደደው  ።  

ሀ. ዠለጠው ለ. ደበደበው ሐ. ረገጠው መ. ገረፈው
4. ትእግስት ከመደቡ ላይ ቁጭ ብላ የተንገለጠጠውን የእሳት ፍም ትሞቃለች።

ሀ. የተንተረከከውን ለ. የቀላውን ሐ. የከሰለውን መ. የጨሰውን
5.  የመኪናው መናሀሪያ ርቀት አለው።

ሀ. መሰብሰቢያ ለ. ማእከል ሐ. መሄጃ መ. መሳፈሪያ 
6. የአጐቱን መሞት አረዳው  ።  

ሀ. ነገረው ለ. አበሰረው ሐ. አስታወቀው መ. ሀእናሐ 
7. በጧት ከተነሳን በረሀውን ተጉዘን ዳገቱን እናጋምሳለን። 

ሀ. ርቀቱን ለ. ደጋውን ሐ. አቀበቱን መ. ቁልቁለቱን
8. አሚናት ዘወትር ትመጣለች።

ሀ. በየሰአቱ ለ. ሁልጊዜ ሐ. አልፎ አልፎ መ. ጧትና ማታ
9. በወጣትነት ጊዜ ከበርካታ መጥፎ ነገሮች መታቀብ ብልህነት ነው።

ሀ. መጠበቅ ለ. መራቅ ሐ. መከልከል መ. ሁሉም
10.  ከቤተሰብህ ጋር መግባባት የሕሊና እረፍት ይሰጥሀል።

 ሀ. መጣላት ለ. መናቆር ሐ. መስማማት መ. ማገዝ
11.  ሰውየው አዋሽ ነው።

 ሀ. ወንዝ ነው ለ. ለጋስ ነው ሐ. ኗሪ ነው መ. ሁሉም

12.  በግቢው ውስጥ ያሉት አበቦች ስለፈነዱ መአዛቸው ያውዳል።
  ሀ. ስላማሩ ለ. ስለፈኩ ሐ. ስለበሩ መ. ሁሉም

13.  የአንዲት ሀገር ማህበራዊ እድገት ሊፋጠን የሚችለው በትውልድ ስነ - ምግባር መታነጽ ላይ ሲሰራ ነው።

 ሀ. መሟላት ለ. መገንባት ሐ. መቀረጽ መ. ለእናሐ
14.  ልጅቷ የብር ፍልቃቂ ትመስላለች።

 ሀ. ሀብታም  ሐ. መልከ መልካም
 ለ. ለጋስ መ. ከብር የተፈጠረች 

15.  መምህር ሰውን በእውቀት የሚወልድ ምሁር ነው።
 ሀ. ፈጣሪ ነው ሐ. እውቀትን የሚያወርስ 
 ለ. የትውልድ ሁሉ ባላደራ መ. ለ እና ሐ መልስ ናቸው። 

መመሪያ ሁለት:- ለሚከተሉት ምሳሌያዊ አነጋገሮች ትክክለኛ ፍቻቸውን የያዘውን ፊደል በመምረጥ በመልስ መስጫው ላይ
አጥቁሩ

16.  “ማን ያረደ የቀበረ ማን ያውራ የነበረ” ሲል ምን ማለቱ ነው?
 ሀ. ነገር ከስሩ ውሀን ከጥሩ
 ለ. ነገሩን ከስር መሰረቱ የሚያውቅ ቢናገር የተሻለ ነው
 ሐ. የማያውቀው ከአፍ ከደም ቀደም ማለቱ የሚመከር ነው
 መ. ሀእናለ መልስ ናቸው።

17.  “ሳይቀድሱ መምሬ ሳይጠምዱ ገበሬ” የሚለው ምሳሌያዊ አነጋገር _________ ያመለክታል።
ሀ. ጉረኝነትን ለ. አስመሳይነትን ሐ. ትክክለኛነትና ሀቀኝነትን  መ. ሁሉም መልስ ናቸው።

18.  “ሽንኩርት የባህሪውን ያህል ይሸታል” ሲል _______ ማለቱ ነው።
 ሀ. መጥፎ ባህሪ በቀላሉ አይለቅም ሐ. ሽንኩርት ወጥ ያጣፍጣል
 ለ. ሌባ ላመሉ ዳቦ ይልሳል መ. ሀእናለ መልስ ናቸው።

19.  ቤት ዘግተው የደበድቡት ውሻ ባለቤቱን ይነክሳል የሚለው ተረትና ምሳሌ ፍካሪያዊ ፍቺ
 ሀ. ታከረሩት ይበጠሳል
 ለ. የተበደለ ሰው ከጭቆና ለመውጣት መታገሉ አይቀርም
 ሐ. ሁሉም ነገር ከልኩ ካለፈ ጐጂ ነው።
 መ. ሁሉም መልስ ናቸው።

20.   ጠቃሚና ጐጂውን የማይለየውን ሞኝ ሰው የሚገልፀው የቱነው?
  ሀ. ታሞ የተነሳ ፈጣሪውን ረሳ ሐ. በሰው ምድር ዝንጀሮ ልጇን ትድር
  ለ. ተዋጊ በሬ ከጭድ ማር ይጣላል መ. ቢከማች እዳው ላንቺ
መመሪያ ሶስት:- ለሚከተሉት ሰምና ወርቅ ቅኔዎች ትክክለኛ መልስ የያዘውን ፊደል መርጣችሁ በመልስ መስጫው ላይ አጥቁሩ  ።  

21.  አቆልቁዬ ባይ መሬቱን       የዚህ ቅኔ ምስጥራዊ ፍቺ _______ ነው?
ቆስሎ አገኀሁት እግሬን         ሀ. ለእግሬ ቁስል ከማዘን መራመድ ይሻለኛል

ምን አሳዘነኝ ለእግሬ ቁስል    ለ. ዘላለም ምድር ላይ አልኖርም
ሰሄድ እኖር ይመስል    ሐ. ምድር ላይ መቀመጥ አልችልም

   መ. በችግር ተይዜ እኖራለሁ
22.  የገላ ሳሙና ይገዛል ባልሽ 

 ማንን ሊያጥበት ነው አንች ጥሩ ነሽ    የዚህ ግጥም ሕብረ ቃል የቱነው?
 ሀ. የገላ ሳሙና ለ. ይገዛል ባልሽ ሐ. አንች ጥሩ ነሽ መ. ሊያጥብበት ነው

23.  አላውቅህም ያልከኝ እንደዘመናይ    የዚህ ግጥም ቀጥተኛ ትርጉም የትኛው ነው?
 እንጀራ አባቴ ቤት አልነበርክሞይ 
 ሀ. ከአባቴ ጋር ስትኖርነበር ሐ. ከእንጀራ አባቴ ጋር እኖራለሁ
 ለ. አባቴ ሀብታም ነበር እኔ ግን ደሃ ሆንኩ መ. ከእንጀራ አባቴ ቤት ተቀጥረህ ትሰራ ነበር።

24.  ባዞረው ባዞረው እንቢ አለኝ እንዝርቱ     የዚህ ግጥም ምስጥራዊ ፍቺ የሆነው የትኛው ነው?
 ከታቼም አይደለ ከላይ ነው ጥመቱ 
 ሀ. እንዝርቱ ጠማማ ሆነብኝ ሐ. ሁሉን ነገር የከለከለኝ አላህ ነው
 ለ. ፈጣሪ ፊቱን አዙሮብኛል መ. ለእናሐ ሐ መልስ ናቸው።

25.  አንጀቴ ተቃጥሎ ቢሸተው ጉበቴ   የዚህ ግጥም ምስጥራዊ ፍቺ የሆነው የቱ ነው?
 ሰጋ በላህ ብሎ አማኝ ጐረቤቴ
 ሀ. አንጀቴ በእሳት ተቃጥሏል ሐ. ጐረቤቴ ስሜን በክፉ አነሳው 
 ለ. ጉበቴ ይሸታል መ. ጐረቤቴ ታማኝ ሰው ነው

መመሪያ አራት:- ለሚከተሉት ፈሊጣዊ አነጋገሮች ትክክለኛ ፍካሬያዊ ፍቺ የያዘውን ፊደል ብቻ በመምረጥ በተሰጠው የመልስ
መሰጫ ወረቅት ላይ አጥቁሩ  ።  

26.  ቁስሉን ነካው ሀ. ቁስሉን በእጁ ያዘበት ሐ. ችግሩን አነሳበት  
ለ. በነገር ወጋ አደረገው መ. ለ እና ሐ መልስ ናቸው።

27.  አይነልም ሀ. ትንንሽ አይን ያለው ሐ. ቅልስልስ 
ለ. በጣም ተንኮለኛ መ. ሁሉም 

28.  ዘመነ እንኳይ ሀ. የሚስብ ጊዜ ሐ. ቀይ ዘመን
ለ. የጥጋብ ጊዜ መ. የመከራ ወቅት

29.  በለስ ቀናው ሀ. ተሳካለት ሐ. በለስ የሚባል እጽዋት አገኘ
ለ. ችግር ገጠመው መ. ሁሉም

30.  አንደበተ ስል ሀ. ስለት ያለው ንግግር ሐ. ተናግሮ አሳማኝ
ለ. ስለታም ምላስ መ. የተሞረደ መልእክት

31.  አድሮ ቃሪያ ሀ. የበርበሬ እሸት ሐ. ሁልጊዜ የማይሻሻል
ለ. አረንጓዴ መልክ ያለው ፍራፍሬ መ. ፍሬው የማይበስል

32.  በማጅራቱ አረደው ሀ. አታለለው ሐ. በቢላዋ ሸረከተው  
ለ. ገዘገዘው  መ. ቆርጦ ጣለው

33.  ሰመር ገባ ሀ. ክረምት ላይ መጣ ሐ. በረሃብ ተሰቃየ 
ለ. በቁጥጥር ስር ዋለ መ. መማር ጀመረ

34.  ቀንበር ጫነ ሀ. አሸከመ ሐ. አሰቃይቶ ገዛ
ለ. አሳመነ መ. ጠመደ 

35.  አስብቶ አራጅ ሀ. ጮማ አድራጊ ሐ. አድላቢ
ለ. ቀላቢ መ. እያታለለ ሰውን ጐጂ

መመሪያ አምስት:- ቀጥሎ የቀረበውን ግጥም አንብባችሁ ከስር ለቀረቡት ጥያቄዎች ትክክለኛ መልስ የያዘውን ፊደል በመምረጥ
በመልስ መስጫ ቦታው ላይ አጥቁሩ  ።  

                        በአንድ እኩለ ሌሊት ራእዬን ሳልመው
የሰው መሆንን ሚስጥር በጥልቀት ሳስበው

                         በራስ ማንነት ውስጥ ተደብቆ አገኘሁ
      በዚያች ደረቅ ሌሊት ውስጤን ፈተሽኩና

ማንነቴን ፈለግኩ ልቤን ጠየቅኩና
ራሴን ለመፍጠር አልኩልኝ ደፋ ቀና
ሰው መሆን በቀላል ከቶ አይገኝምና።

                      በአዲስ ምእራፍ ልገኝ ልወለድ ተፀነስኩ
                      አቀበት ቁልቁለት   ቆላደጋ ረገጥኩ

  አሚኬለ እንቅፋት    ለማለፍ ተጋፈጥኩ
                     እሾህ ጋራጠውን      ለመቋቋም ወሰንኩ
                     በመራራው ትግሌ     መልካም ቦታ ደረስኩ
                     እሬትን አጥፍቼ    ወለላ ማር ቀመስኩ

የሰው መሆን ሚስጥር ቢሆንም እንግዳ
                         ተሰጦህን ፈልግ ገብተህ ከእውቀት ጓዳ
                  በራስ ጥረት ጽናት ውስጥህን ፈትሽህ ጥበብን ተረዳ

ዛሬ ራስክን ፈጥረህ በዘመን ተሻግረህ ትውልድ እንዳትረዳ።

ገጣሚ:- መ/ር ያሲን ተገኝ ከስኬት ቁልፍ
ከተሰኘው የግጥም መድብለ የተወሰደ/ያልታተመ/ 

36.  ለዚህ ግጥም ርእስ ሊሆን የሚችለው የቱነው?
 ሀ. ሰው መሆን ምንድነው ሐ. የሰው ጠላትነት
 ለ. የሰው ጠቀሜታ መ. ሁሉም

37.  ግጥሙ ስንት ስንኞች አሉት?
 ሀ. አስራ ስምንት ለ. አስራ ሰባት ሐ. አስራ ስድስት መ. አስራ ዘጠኝ 

38.  ግጥሙ ስንት የመድረሻ ሀረጐች አሉት?
 ሀ. አራት ለ. አምስት ሐ. ሶስት መ. ሰባት

39.  ግጥሙ ስንት የመነሻ ሀረጐች አሉት?
 ሀ. አስር ለ. አራት ሐ. ስምንት መ. አምስት 

40.  ግጥሙ በራብእ ፊደል ቤት የሚመቱ ስንት ስንኞች አሉት?
 ሀ.ዘጠኝ ለ. ሰባት ሐ. ስምንት መ. አሰር

41.  ግጥሙ በየትኛው የግጥም ቤት የተፃፈ ነው?
 ሀ. በድብልቅ ቤት ለ. በቡሄ በሉ ቤት ሐ. በፀጋዬ ቤት መ. በዮሀንስ ቤት

42.  ግጥሙ ስንት ሀረጐች አሉት?
 ሀ. ሰላሳ ለ. ሰላሳ አራት ሐ. ሰላሳ ስድስት መ. ሰላሳ ሁለት

43.  የግጥሙ ድምፀት ምንድነው?
 ሀ. ቁጭት ለ. ቅስቀሳ ሐ. ትችት መ. ሀዘን

44.  የገጣሚው ፍልስፍና ምን ላይ ያተኮረ ነው?
 ሀ. ራስን ፈልጐ ማገኘት ላይ ሐ. ልጅ የመውለድ አስፈላጊነት ላይ
 ለ. የማንነት ጥያቄ ላይ መ. ሀ እና ለ መልስ ናቸው።

45.  የግጥሙ መልእክት ምንድነው?
 ሀ. ሰው የሚፈጠረው ከእናቱ ማሕፀን ነው።
 ለ. ውስጣዊ ስሜትን በመፈተሽ እምቅ ተሰጥኦ አውጥቶ ማሳየት ይገባል።
 ሐ. ሰው ራሱን መፍጠር የሚችለው በእውቀት ጋራጅ ገብቶ ሲታነጽ ነው።
 መ. ለ እና ሐ መልስ ናቸው።
መመሪያ ስድስት:- ቀጥሎ የቀረቡትን ልዩ ልዩ ጥያቄዎች ትክክለኛውን መልስ የያዘውን ፊደል መርጣችሁ በመልስ መስጫው ላይ

አጥቁሩ።
46.  የፀጐሯ ዘለላ ከሸረሪት ድር ይቀጥናል። የሚለው አ.ነገር የተገለፀበት ዘይቤ የትኛው ነው?

 ሀ. ሰውኛ ዘይቤ ለ. ተምሳሌት ዘይቤ ሐ. ግነታዊ ዘይቤ መ. አነፃፃሪ ዘይቤ 
47.  “ያቺ ሴትዮ ነገረኛ ስለሆነች ጀርባሽን ስጫት”# ሲል ምን ማለቱ ነው?

 ሀ. አትመልከቻት ለ. መልስ አትስጫት ሐ. አኩሪፊያት መ. ተከራከሪያት
48.  አንድ ድርሰት ለመፃፍ ርእስ ከተመረጠ በኋላ ቀጣዩ ተግባር ምን ሊሆን ይችላል?

ሀ. ርእሱን መግለጽ ለ. ቃላትን መምረጥ   ሐ. አስተዋጽኦ መንደፍ መ.አንቀፆችን ማያያዝ
49.  ስልክ መታ ብሎ ስልክ ደወለ ካለ በገና መታ ብሎ ምን ይላል?

 ሀ. በገና ነሰነሰ ለ. በገና ደበደበ ሐ. በገና ደረደረ መ. በገና ቆረቆረ
50.  የቃሉ ድምጽ እየጠበቀና እየላላ ሲነበብ የበለጠ ፍቺ የሚኖረው የትኛው ቃል ነው?

 ሀ. ጠቀመ ለ. ስልጣኔ ሐ. ለበለበ መ. መጋለጥ

መመሪያ ሰባት  :  -   ቀጥሎ የቀረበውን ምንባብ በትኩረት በማንበብ ከሥር ለቀረቡት ጥያቄዎች በምንባቡ መሰረት ትክክለኛውን  
መልስ የያዘውን ፊደል መርጣችሁ በተሰጠው የመልስ መሰጫ ላይ አጥቁሩ  ።  

     እውነተኛ ስጦታ ማለት የሚሰጠው ነገር ትልቅነት ወይም ትንሽነት ሳይሆን ከስጦታው በስተጀርባ ያለው አስተተሳሰብ
ይመስለኛል። በእውነተኛ ፍላጐት ላይ ተመስርቶ የአዲስ አመት የእንኳን አደረሰህ/ሽ መግለጫ ካርድ በውድ ዋጋ እቃ ገዝቶ
ገፀበረከት የላከልኝን ሰው እኩል አየዋለሁ። ምክንያቱም ሁሉም ለሰላም ማንፀባረቂያና የደስታ መግለጫ ተደርገው የሚበረከቱ
በመሆናቸው ነው።
     በአንድ ማህበረሰብ ውስጥ ሰለሚበረከቱ የስጦታ አይነቶች በቂ ግንዛቤ ለማግኘት የማህበረሰቡን ስሜት መግለጫ አቅጣጫና
ትርጓሜ ጠንቅቆ ማወቅ ያሰፈልጋል። ማንኛውንም ማህበረሰብ የሚያግባባው ግን ስጦታ ጥሩ ነው፤ ያቀራርባል ፤ ይጠቅማል ፤
ያስደስታል  ፤ ወዳጅነትን ያጠነክራል። የወገናዊነትን ስሜት ከፍ ያደርጋል። ስጦታ የማህበራዊ ኑሯችን የባህላችንና
የልማዳችን አንድ ገጽታ ነው። አጠያያቂ የሚሆነው ጉዳይ ከስጦታው በስተጀርባ የሚሰጠው አወንታዊ ወይም አሉታዊ ትርጓሜ
ነው።
    ሁሉም ማህበረሰብ በስጦታ ላይ ማሰተዋል የሚገባው ቁም ነገር አለ። ይኸውም ከልብ የመነጨ ስሜትና ፍቅር ላይ ተመስርቶ
ከሆነ ትንሽ ሆነ ትልቅ ስጦታ በቂ መሆኑን መገንዘብ ነው። የሚዋደዱ ተመሳሳይ ወይም ተቃራኒ ጾታ ያላቸው ጓደኛሞች
በጭንቀትና በጥበት ትልቅ ስጦታ ለማበርከት ከአቅማቸው በላይ ከሚያወጡ ይልቅ በደስታና በሰላማዊ መንፈስ የምስጋና ወይም
የእንኳን አደረሰህ/ሽ መልካም ምኞት መገለጫ ነፃ ደብደቤ ቢፃፃፉና የሚደርሳቸውን ደብዳቤ የፍቅር ስጦታ መሆኑን መገንዘብ
ቢችሉ መልካም ነው።  

51.  እውነተኛ ስጦታ ________ ነው።
 ሀ. ገንዘብ ነው ለ. ከልብ የመነጨ ሐ. ርካሽ መ. ሁሉም

52.  ገፀበረከት ሲል ምን ማለት ነው?
 ሀ. ከፈጣሪ የተሰጠ ነው ሐ. በውድ ዋጋ የሚገዛ እቃ
 ለ. የሰላምና የመልካም ምኞት መግለጫ መ. ሁሉም መልስ ናቸው።

53.  ስጦታ __________ ነው።
 ሀ. የፍቅር መግለጫ ሐ. የወገናዊነት መንፈስ ማንፀባረቂያ 
 ለ. መንፈስን በሀሰት የሚሞላ መ. ሁሉም መልስ ይሆናሉ።

54.  ስለ ስጦታ አይነቶች በቂ ግንዛቤ ለማግኘት ________ ይገባል። ባዶ ቦታውን የሚያሟላው?
 ሀ. የማህበረሰቡን ታሪካዊ አመጣጥ መረዳት
 ለ. የማህበረሰቡን ባህላዊ አውዳዊ ትርጓሜ ማጥናት
 ሐ. የስጦታን ውድነትና ርካሽነት መለየት
 መ. ሀእናለ መልስ ናቸው።

55.   “ስጦታ ጥሩ ነው” ያለው ምንድነው ነው?
  ሀ. የሰዎችን ማህበራዊ ግንኙነት ሰለሚያጠነክር ሐ. ከሰው ሰራሽ አደጋ ስለሚጠብቅ
  ለ. ስጋዊ ዝምድና ስለሚፈጥር መ. ሀብታምና ድሃን ሰለሚለይ

56.  ወገናዊነትን ከፍ የሚያደርገው ምንድነው?
 ሀ. አብሮ መብላት ሐ. ልባዊ የሆነ እውነተኛ ስጦታ
 ለ. በውድ ዋጋ የተገዛ ስጦታ መ. የስጋ ዝምድና

57.  ‘ከልብ የመነጨ’ ሲል ምን ማለቱ ነው?
 ሀ. ከውስጣዊ ስሜት የፈለቀ ሐ. በውዴታ ግዴታ ላይ ያነፃፀረ
 ለ. በአካላዊ ውበትና ገጽታ ላይ የተመሰረተ መ. የተፈጥሯዊ ግዴታን የሚያሳይ

58.  የስጦታን ጠቃሚነት የሚያንፀባርቀው የትኛው ነው?
 ሀ. በሰዎች መካከል መቀራረብን ለመፍጠር ያስችላል
 ለ. ውስጣዊ የሆነ የመንፈስ እድሳት ለመፍጠር ይጠቅማል
 ሐ. ፆታዊ ፍቅርን ለማጐልበት ይረዳል
 መ. ሁሉም መልስ ነው።

59.  የማህበራዊ ኑሯችን ፣ የባህላችንና ልማዳችን አንድ ገጽታ ነው። የተሰመረበት ሀረግ አውዳዊ ፍቺ ምንድነው?
 ሀ. ስልት ነው ሐ. አንፀባርቆ የሚያሳይ

 ለ. አንድ ክፍል ነው መ. አካላዊ ውበት 
60.  በምንባቡ መሰረት የደራሲው አመለካከት ምንድነው?

 ሀ. ስጦታ በውድ ዋጋ የተገዛ መሆኑን ማንፀባረቅ ነው
 ለ. ስጦታ በአይን የሚሞላ መሆኑን ማሳየት ነው
 ሐ. የስጦታ ትንሽነት ወይም ትልቅነት ላይ የተመሰረተ መሆን የለበትም የሚል እንድምታ 
    መጠቆም ነው
መ. ሁሉም መልስ ይሆናሉ።

